
LUB CHEEB TSAM CATAWBA COUNTY 

TXOJ CAI AMERICANS WITH DISABILITIES ACT (NEEG MESKAS UAS XIAM OOB QHAB (ADA)) TSAB CAI PAB NEEG YOOG

Raws li cov lus txib rau hauv ntu ob Title II ntawm txoj cai American with Disabilities act of 1990 ("ADA") thiab cov cai tswj hwm (muab hu ua "Cov Cai Tswj"), lub cheeb tsam Catawba County yuav tsis xaiv nkaug neeg tsim nyog uas xiam oob qhab rau hauv cov tsev ua hauj lwm, cov kev pab cuam, cov khoos kas thiab tej yam lom zem ua. 

Lub cheeb tsam Catawba County yuav siv zog thaum thov, xwv kom kev tiv tauj nrog cov neeg lag ntseg, dig muag, los yog tsis txawj hais lus yeej meej npaum li kev tiv tauj nrog cov uas tsis muaj tej teeb meem no, tsuas yog yuav kim heev los yog nyuaj dhau rau cov saib xyuas los yog yuav tsum hloov lub khoos kas, kev pab cuam los sis tej yam lom zem ua ntau dhau. 

Lub cheeb tsam Catawba County yuav siv zog thaum thov kom tag nrho cov khoos kas, cov kev pab cuam, tej yam lom zem ua yuav yooj yim koom rau neeg tsim nyog uas tsis muaj peev xwm nkag cov tsev vim muaj ib qho xiam oob qhab, tsuas yog yuav kim heev los yog nyuaj dhau rau cov saib xyuas los yog yuav tsum hloov lub khoos kas, kev pab cuam los sis tej yam lom zem ua ntau dhau. 

Lub cheeb tsam Catawba County muaj cai txhim tsa cov cai rau kev nyab xeeb uas Tus Saib Xyuas Kev Xiam Oob Qhab ADA txiav txim siab tias cov cai no tsim nyog rau cov khoos kas, cov kev pab cuam, los sis tej yam lom zem ua vim cov khoos kas, cov kev pab cuam los sis tej yam lom zem ua muaj kev pheej hmoo.

Thaum txais lus thov kev pab yoog ntawm ib tug neeg rau Lub Cheeb Tsam ib lub khoos kas, kev pab cuam los yog tej yam lom zem ua, ces Tus Saib Xyuas ADA yuav tsum txiav txim siab seb lus thov ntawd puas yuav:

1. Hloov kev pab cuam, lub khoos kas, los yog tej yam lom zem ua;
2. Kim dhau los yog nyuaj dhau tswj hwm.

Thaum txiav txim siab seb lus thov yoog ntawd puas yuav hloov los yog nyuaj dhau mas, Tus Neeg Saib Xyuas ADA yuav tsum xav txog:

1. Tag nrho cov chaw pab them thiab khiav txoj kev pab cuam, lub khoos kas los sis tej yam lom zem ua;
2. Txoj kev pab cuam, lub khoos kas los sis tej yam lom zem ua ntawd loj npaum li cas thiab pes tsawg neeg ua hauj lwm pab ntawd, pes tsawg lub tsev thiab hom lub tsev uas yuav raug, thiab muaj nyiaj npaum li cas rau txoj kev pab cuam, lub khoos kas los sis yam lom zem ua;
3. Hom kev pab cuam, khoos kas los sis yam lom zem ua uas kuj suav nrog hom neeg ua hauj lwm uas koom rau tej ntawd; thiab
4. Lus thov yoog ntawd yuav kim npaum li cas thiab yuav hloov ntau npaum li cas.
Thaum txiav txim siab tag lawm, Tus Neeg Saib Xyuas ADA yuav tsum sau ntawv qhia meej yog vim li cas nws txiav txim siab li ntawd thiab xa mus rau tus neeg thov kev pab yoog ntawd los sis tus neeg sawv nws cev ua ntej dhau peb (3) hnub ua hauj lwm.

Yog Tus Neeg Saib Xyuas ADA txiav txim siab tias lus thov yoog ntawd yuav hloov ntau dhau los yog yuav nyuaj dhau, ces Lub Cheeb Tsam yuav tsum ua lwm yam uas yuav tsis hloov los yog nyuaj dhau tiam sis tseem yuav pab tus neeg xiam oob qhab ntawd thiaj txais tau cov txiaj ntsig ntawm cov kev pab cuam ntawm Lub Cheeb Tsam ntau npaum li ntau tau. 

